Бакый Урманче – бөек рәссам
Дәреснең максаты: укучыларны Бакый Урманченың тормыш юлы, эшчәнлеге белән таныштыру; дәрес өчен кирәк булган өстәмә мәгълүматларны алырга өйрәтү; татар милләтенең бөек рәссамы белән горурлану хисләре тәрбияләү.
Җиhазлау: компьютер, проектор, экран, презентацияләр:
а) Б.Урманченың төрле елларда төшкән фоторәсемнәре;
б) ясаган картиналары;
в) агачтан уеп ясалган Сөембикә сыны рәсеме
г) бронзадан коеп ясалган М.Жәлил hәйкәле
д) бронзадан коеп ясалган Г.Тукай бюсты
е) укучыларның Б.Урманче биографиясе буенча ясаган презентацияләре
Дәрес барышы
I. Оештыру.
Исәнләшү, кизу рапорты, кунаклар белән таныштыру
Аудирование: укучылар үзләре алып килгән газета-журналлар буенча үткәрелә (үзләре өйдә мәкалә укып киләләр, яхшы укучы татарча эчтәлеген сөйли, уртача укучы русча әйтә, йомшак укучы 5-6 сүзнең тәржемәсен әйтә)
II. Белемнәрне гомумиләштерү.
Өй эшен тикшерү.
1. Дәреслекнең 85нче битендәге текстның эчтәлеген сөйләү (барлык укучыдан да сорала: башта яхшы укучы 2-3 укучы сөйли, аннары алар да башка укучылардан сорыйлар, алар пышылдап сөйлиләр).
Укучылар бер-берсенә бәя бирәләр.
2. Сөйләгән текст буенча диалог төзелә.
III. Яңа тема.
Укытучы: без Б.Урманче турында текстны укыдык, тәрҗемә иттек, эчтәлеген сөйләдек. Сез тагын аның турында нәрсәләр белергә теләр идегез? Укучыларның җаваплары тыңлана.
Аларның җаваплары буенча план экранда чыга бара (презентация)
Б.Урманче кайчан hәм кайда туган?
Кайда укыган?
Кайларда эшләгән?
Иҗаты.
Бу дәрестә шушы сорауларга жавап бирербез. Сорауларга җавап фигыльнең билгесез үткән заман формаларында булырга тиеш. Искә төшерәбез. (укучыларның җаваплары тыңлана, презентация күрсәтелә, ни өчен сүзләргә шул аффикслар ялганганлыгын укучылар аңлата)
Сүзләрне билгесез үткән заман формаларында интерактив тактада язу, ни өчен шундый аффикслар язылганын аңлату: яшә, эшлә, өйрән, бел, бул, өйрәт.
Дәрес барышында түбәнәге сүзләрнең тәрҗемәләре кирәк булачак. (презентация)
мулла
hөнәри белем
сәнгать училищесы
берьюлы
өстәмә рәвештә
шешенеп беткән күзләре
үлемсез
Шәмаил – мөселман динен тотучыларда изге дип саналган урыннарның рәсеме төшерелә, матурлап догалар языла, стенага элеп куела.
Скульптура – тимер, бронзадан чокып, коеп ясау сәнгате.
Нәкыш – агачтан чокып, уеп ясалган сыннар.
Б.Урманче кайчан hәм кайда туган?
Габделбакый 1897нче елның 23нче февралендә Буадан районы Кул-Черкен дигән кечкенә генә бер авылда Идрис хәзрәт гаиләсендә туган. Габделбакыйга 10 яшь тулганда әтисен Кама Тамагы районындагы Кече Салтык дигән авылга имам хатиб итеп жибәрәләр.
Кайда укыган?
Әтисе улын укымышлы мулла итәргә теләп Казандагы "Мөхәммәдия" мәдрәсәсенә укырга кертә.
Кечкенәдән ук рәсем ясарга яраткан.
Армиядә хезмәт иткәндә студиягә йөреп, азмы-күпме hөнәри белем ала. Сәнгать училищесына укырга керә. Сәләтле укучыны 1920нче елда Мәскәүгә укырга жибәрәләр. Берьюлы ике факультетта укып, нәкышъ hәм уем-сын hөнәрләрен өйрәнә. Өстәмә рәвештә француз телен өйрәнә.
Кайларда эшләгән?
1926 елда Казанга кайта, сәнгать училищесында эшли башлый. Ләкин кемгәдер комачаулый, 1929-1933нче елларда Архангельск янындагы Словкида сөргендә була. Сөргеннән кайткач, Мәскәүгә эшкә китә. 1941нче елда, сугыш башлангач, аны Мәскәүдән куалар.
Ул Алматыда, Сәмәркандта, Ташкентта яши.
1957нче елда, 60 яшь тулгач кына туган якларына әйләнеп кайта.
Иҗаты.
Туган якларына әйләнеп кайткач, иҗаты гөрләп чәчәк аткан. Нәкышъ, уем-сын, графика өлкәсендэ эшләп зур уңышларга ирешкән. Ул дүрт меңгә якын әсәр иҗат иткән. 93 яшендә вафат булган.
Нинди картиналар, сыннар ясаган?
Б.Урманче 1980нче елда Сөембикә сынын агач кәүсәсеннән уеп ясаган. Кәүсәсенең эшкәртелмәгән кара кыршавы тоткынлыкны аңлата. Шешенеп беткән күзләре йомык, әйтерсең ул халкының киләчәге өчен борчыла, әйтерсең ул Казан өстендәге утлы шәүләне күреп өнсез калган.
Бизәкле төп кәүсә дә – Сөембикәнең үлемсез драмасы, аның кабер ташы, аңа hәйкәл. (през-дән укыйлар, тәрҗемә итәләр)
2002 елда Муса Жәлилнең hәйкәлен бронзадан коеп ясый (презентациядә күрсәтелә, М.Җәлилнең кем икәнлеге турында укучылардан сорау, укучыларның фикерләре тыңлана: мин үләм, ләкин минем шигырьләрем туган илемә кайтыр дип әйтә сыман).
Габдулла Тукайның бюстын да бронзадан коеп ясый (башта Г.Тукай турында укучылар сөйләп китәләр, аннары укучыларның фикерләре тыңлана: мин аз яшәдем, ләкин татар әдәбиятына зур өлеш керттем)
Менә бу шәмаилне Б.Урманче ясаган. 2005нче елда Булат Галиев дигән кеше житәкчелегендәге эксперименталь группа бу шәмаилгә компьютер ярдәмендә музыка яза.
VI. Дәрескә йомгак
· нинди тема булды?
· нәрсәләр белдек?
· нинди материаллар белән эшләгән?
· нәрсәләр иҗат иткән?
· кайсы картинасын истә калдырдыгыз?
· мактаулы исемнәре бармы?
· Б.Урманчены бөек рәссам дип әйтә алабызмы?
V. Өйгә эш
Текстны
а) 1нче варианттагы укучыларга тестны сөйләргә өйрәнергә;
б) икенче вариант укучыларына тәрҗемәсен өйрәнергә.
